Nafarroako Parlamentuko Mahaiak, 2021eko otsailaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Miguel Bujanda Cirauqui jaunak aurkezturiko interpelazioa, Estellerria biziberritzeko neurri eta konpromiso orokorrei buruzkoa.
2. Interpelazio hori Osoko Bilkuran izapidetzea.
3. Nafarroako Parlamentuko Aldizkari Ofizialean argitara dadin agintzea.
Iruñean, 2021eko otsailaren 8an
Lehendakaria: Unai Hualde Iglesias
INTERPELAZIOAREN TESTUA
Nafarroako Gorteetako kide den eta Navarra Suma talde parlamentarioari atxikita dagoen Miguel Bujanda Cirauqui jaunak, Legebiltzarreko Erregelamenduan xedatuaren babesean, honako interpelazio hau aurkezten du, Osoko Bilkuran eztabaidatzeko:
Interpelazioa, Estellerria biziberritzeko eta bertako udalerrietako jendeak oinarrizko zerbitzuetara iristea bermatzeko Nafarroako Gobernuak darabiltzan neurri eta konpromiso orokorrei buruzkoa.
Estellerria, Pirinioekin batera, Foru Komunitateko eskualde zahartuena da eta Nafarroan, oro har, despopulazio handiena eta dentsitate txikiena daukana.
Joan den urtarrilean Nafarroako Gobernuak “Nafarroako lurralde desberdintasunak. Erronkak eta proposamenak” izeneko diagnostikoa aurkeztu zuen, Errealitate Sozialaren Behatokiak egina. Bertako erradiografian Jurramendi zonaldea agertzen da lehentasuneko jarduketak behar dituztenen artean, hura biziberritzera eta zerbitzuak egoki ematera bideratuak, landa eremuak duen despopulazio arriskuaren aurrean.

